
shrIviShNupUjAstotram

ஶ்ரீவிஷ்ணுபூஜாஸ்தோத்ரம்

ஶாந்தாகாரம் பு⁴ஜக³ஶயநம் பத்³மநாப⁴ம் ஸுரேஶம்
விஶ்வாதா⁴ரம் க³க³நஸத்³ரு’ஶம் மேக⁴வர்ணம் ஶுபா⁴ங்க³ம் ।
லக்ஷ்மீகாந்தம் கமலநயநம் யோகி³பி⁴ர்த்⁴யாநக³ம்யம்
வந்தே³ விஷ்ணும் ப⁴வப⁴யஹரம் ஸர்வலோகைகநாத²ம் ॥ 1॥
ஆராத⁴யாமி மணிஸந்நிப⁴மாத்மவிஷ்ணும்
மாயாபுரே ஹ்ரு’த³யபங்கஜஸந்நிவிஷ்டம் ।
ஶ்ரத்³தா⁴நதீ³விமலசித்தஜலாபி⁴ஷிக்தம்
நித்யம் ஸமாதி⁴குஸுமைரபுநர்ப⁴வாய ॥ 2॥
ஜ்யோதிஶ்ஶாந்தம்ஸர்வலோகாந்தரஸ்த²மோங்காராரவ்யம் யோகி³ஹ்ரு’த்³த்⁴யாநக³ம்யம்
।
ஸாங்க³ம் ஶக்திம் ஸாயுத⁴ம் ப⁴க்தஸேவ்யம் ஸர்வாகாரம் விஷ்ணுமாவாஹயாமி ॥
3॥
கல்பத்³ருமே மணிவேதி³மத்⁴யே ஸிம்ஹாஸநே ஸ்வர்ணமயம் ஸரத்நம் ।
விசித்ரவஸ்த்ராவ்ரு’தமச்யுத ப்ரபோ⁴ க³ஹாண லக்ஷ்மீத⁴ரணீஸமந்வித ॥ 4॥
பாதோ³த³கம் தே பரிகல்பயாமி புண்யம் ஸரித்ஸாக³ரதோயநீதம் ।
பாத்³யம் ப்ரதா³ஸ்யே ஸுமநஸ்ஸமேதம் க்³ரு’ஹாண லக்ஷ்மீத⁴ரணீஸமந்வித ॥ 5॥
ப்³ரஹ்மேந்த்³ரருத்³ராக்³நிமுநீந்த்³ரஸேவ்யபாதா³ரவிந்தா³ம்பு³த³ஸந்நிபா⁴ங்க³ ।
அர்த்⁴யம் க்³ரு’ஹாணாஶ்ரிதபாரிஜாத ஶ்ரியா ஸஹாம்போ⁴ஜத³லாயதாக்ஷ ॥ 6॥
தீர்தோ²த³கம் கா³ங்க³மித³ம் ஹி விஷ்ணோ த்ரிவிக்ரமாநந்த மயா நிவேதி³தம் ।
த³த்⁴யாஜ்யயுக்தம் மது⁴பர்கஸம்ஜ்ஞம் க்³ரு’ஹாண தே³வேஶ யதா²க்ரமேண ॥ 7॥
ஆகல்பஸம்ஶோபி⁴ததி³வ்யகா³த்ர ராகேந்து³நீகாஶமுகா²ரவிந்த³ ।
த³த்தம் மயா சாசமநம் க்³ரு’ஹாண ஶ்ரீகேஶவாநந்த த⁴ராரிதா³ரிந் ॥ 8॥
தீர்தோ²த³கை: காஞ்சநகும்ப⁴ஸம்ஸ்தை²ஸ்ஸுவாஸிதைர்தே³வ ஸுமந்த்ரபூதை: ।
மயார்பிதம் ஸ்நாநமித³ம் க்³ரு’ஹாண பாதா³ப்³ஜநிஷ்ட்²யூதநதீ³ப்ரவாஹ ॥ 9॥

ஶ்ரீவிஷ்ணுபூஜாஸ்தோத்ரம்

மந்தா³கிநீ ஜஹ்நுஸுதார்ய கௌ³தமீ வேண்யாதி³தீர்தே²ஷு ச புண்யவத்ஸு ।
ஆநீதமம்போ⁴ க⁴நஸாரயுக்தம் ஶ்ரீக²ண்ட³மிஶ்ரம் குஸுமாதி³ஸம்ஶ்ரிதம் ॥ 10॥
காமதே⁴நோஸ்ஸமுத்³பூ⁴தம் தே³வர்ஷிபித்ரு’த்ரு’ப்தித³ம் ।
பயோ த³தா³மி தே³வேஶ ஸ்நாநார்த²ம் ப்ரதிக்³ரு’ஹ்யதாம் ॥ 11॥
சந்த்³ரமண்ட³லஸங்காஶம் ஸர்வதே³வப்ரியம் த³தி⁴ ।
ஸ்நாநார்த²ம் தே மயா த³த்தம் ப்ரீத்யர்த²ம் ப்ரதிக்³ரு’ஹ்யதாம் ॥ 12॥
ஆஜ்யம் ஸுராணாமாஹாரமாஜ்யம் யஜ்ஞே ப்ரதிஷ்டி²தம் ।
ஆஜ்யம் பவித்ரம் பரமம் ஸ்நாநார்த²ம் ப்ரதிக்³ரு’ஹ்யதாம் ॥ 13॥
ஸர்வௌஷதி⁴ஸமுத்பந்நம் பீயூஷமம்ரு’தம் மது⁴ ।
ஸ்நாநார்த²ம் தே ப்ரயச்சா²மி க்³ரு’ஹாண பரமேஶ்வர ॥ 14॥
இக்ஷுத³ண்ட³ஸமுத்³பூ⁴த தி³வ்யஶர்கரயா ஹரிம் ।
ஸ்நபயாமி ஸதா³ ப⁴க்த்யா ப்ரீதோ ப⁴வ ஸுரேஶ்வர ॥ 15॥
ஸ்வர்ணாஞ்சலம் சித்ரதரம் ஸுஶோபி⁴தம் கௌஶேயயுக்³மம் பரிகல்பிதம் மயா ।
தா³மோத³ர ப்ராவரணம் க்³ரு’ஹாண மாயாப³லப்ராவ்ரு’ததி³வ்யரூப ॥ 16॥
ஸுவர்ணதந்தூத்³ப⁴வயஜ்ஞஸூத்ரம் முக்தாப²லஸ்யூதமநேகரத்நம் ।
க்³ரு’ஹாண தத்³வத்ப்ரியமுத்தரீயம் ஸ்வகர்மஸூத்ராந்தரிணே நமோऽஸ்து ॥ 17॥
கஸ்தூரிகாகர்த³மசந்த³நாநி காஶ்மீரஸம்யோஜிதக³ந்த⁴ஸாரை: ।
விலேபநம் ஸ்வீகுரு தே³வதே³வ ஶ்ரீதே³விவக்ஷோஜவிலேபநாங்க³॥ 18॥
ஶ்ரீக³ந்த⁴ம் சந்த³நோந்மிஶ்ரம் கர்பூரேண ஸுஸம்யுதம் ।
விலேபநம் ஸுரஶ்ரேஷ்ட² ப்ரீத்யர்த²ம் ப்ரதிக்³ரு’ஹ்யதாம் ॥ 19॥
ஷ்லோக 20மிஸ்ஸிந்க்³।
ஸேவந்திகாவகுலசம்பகபாடலாப்³ஜை:
புந்நாக³ஜாதிகரவீரரஸாலபுஷ்பை: ।
பி³ல்வப்ரவாலதுளஸீத³லமல்லிகாபி: ⁴
த்வாம் பூஜயாமி ஜக³தீ³ஶ்வர மே ப்ரஸீத³॥ 21॥
ஆராமபுஷ்பாணி மநோஹராணி ஜலாஶயஸ்தா²நி ஸுபல்லவாநி ।
ஸுவர்ணபுஷ்பாணி மயார்பிதாநி த்வம் க்³ரு’ஹ்யதாம் தே³வவர ப்ரஸீத³॥ 22॥

கேயூரகடகே சைவ ஹஸ்தே சித்ராங்கு³லீயகம் ।
மாணிக்யோல்லாஸி மகுடம் குண்ட³லே ஹாரஶோபி⁴தம் ॥ 23॥
நாபௌ⁴ நாயகரத்வம் ச நூபுரே பாத³பத்³மயோ: ।
அங்கு³லீமுத்³ரிகாஶ்சைவ க்³ரு’ஹாண புருஷோத்தம ॥ 24॥
ஶ்ரீக²ண்ட²லாக்ஷாஸிதகாஷ்ட²தி³வ்யகர்பூரகாலாகு³ருகர்த³மாநி ।
ஸ்வசோரகாசந்த³நதே³வதா³ருமாம்ஸீநக²ம் ஶைலஜபூதிகாஶ்ச ॥ 25॥
காலாகு³ருப்ரசுரகு³க்³கு³லுக³ந்த⁴தூ⁴பை-
ர்நாநாவிதை⁴ஸ்ஸுரபி⁴தை: க²லு தூ⁴ப்யமாநை: ।

த்வாம் தூ⁴பயாமி ரகு⁴புங்க³வ வாஸுதே³வ
லக்ஷ்மீபதே மயி த³யாம் குரு லோகநாத²॥ 26॥

ஸூர்யேந்து³கோடிப்ரப⁴ வாஸுதே³வ தீ³பாவலிம் கோ³க்⁴ரு’தவர்தியுக்தாம் ।
க்³ரு’ஹாண லோகத்ரயபூஜிதாங்க்⁴ரே த⁴ர்மப்ரதீ³பாந்குரு தீ³ப்யமாநாந் ॥ 27॥
ஸ்வாமிந் லக்ஷ்மீஶ தே³வேஶ ப⁴க்தலோகத³யாநிதே⁴ ।
ஜ்ஞாநதோऽஜ்ஞாநதோ வாபி ப⁴க்த்யா ஶக்த்யா ஸமர்பிதம் ॥ 28॥
மயோபநீதம் நைவேத்³யம் பஞ்சப⁴க்ஷ்யஸுபோ⁴ஜநம் ।
மக்ஷிகா மஶகா: கேஶா: ப்ரு’து² பீ³ஜாநி வல்கலா:॥ 29॥
பாஷாணமஸ்தி²கம் ஸர்வம் க்ரு’மிகீடபிபீலிகா: ।
ஏதாந்ஸவாந்பரித்யஜ்ய ஶுசிபாகாநி யாநி வை ॥ 30॥
தாநி ஸர்வாணி க்³ரு’ஹ்ணீஷ்வ மயா த³த்தாநி மாத⁴வ ।
கத³லீபநஸாம்ராணாம் ஸுபக்வாநி ப²லாநி ச ॥ 31॥
அந்நம் சதுர்வித⁴ம் ஸூபம் ஸத்³யஸ்தப்தக்⁴ரு’தம் த³தி⁴ ।
மயா ஸமர்பிதம் ஸர்வம் ஸங்க்³ரு’ஹாண ஶ்ரியா ஸஹ ॥ 32॥
ஸௌவர்ணஸ்தா²லிமத்⁴யே மணிக³ணக²சிதே கோ³க்⁴ரு’தாக்தாக³ந் ஸுபக்வாந்
ப⁴க்ஷ்யாந்போ⁴ஜ்யாம்ஶ்ச லேஹ்யாநபரிமிதமஹாசோஷ்யமந்நம் நிதா⁴ய ।
நாநாஶாகைருபேதம் த³தி⁴மது⁴ஸுகு³ட³க்ஷீரபாநீயயுக்தம்
தாம்பூ³லம் சாபி விஷ்ணோ ப்ரதிதி³வஸமஹோ மாநஸே கல்பயாமி ॥ 33॥
ஸுபூக³ரவண்டை³ஶ்ச ஸுஶுப்⁴ரபர்ணைஸ்ஸுஶங்க²சூர்ணைர்த⁴நஸாரமிஶ்ரை: ।
மயார்பிதம் தே³வ த³யாஸமுத்³ர தாம்பூ³லமேதத்ப்ரமுதா³ க்³ரு’ஹாண ॥ 34॥

நீராஜநம் ஸ்வீகுரு தே³வதே³வ நீலோத்பலஶ்ரீகர நீரஜாக்ஷ ।
க்³ரு’ஹாண தே³வாஸுரமௌலிரத்நமரீசிநீராஜிதபாத³பத்³ம ॥ 35॥
புஷ்பாஞ்ஜலிம் ஸ்வீகுரு புஷ்கராக்ஷ ப்ரஸந்நகல்பத்³ருமபாரிஜாத ।
இந்த்³ராதி³வ்ரு’ந்தா³ரகவந்த்³யபாத³ நமோऽஸ்து தே தே³வவர ப்ரஸீத³॥ 36॥
யாதி³ காநி ச பாபாநி ஜந்மாந்தரக்ரு’தாநி ச ।
தாநி தாநி ப்ரணஶ்யந்தி ப்ரத³க்ஷிணபதே³பதே³॥ 37॥
பாபோऽஹம் பாபகர்மாஹம் பாபாத்மா பாபஸம்ப⁴வ: ।
த்ராஹி மாம் க்ரு’பயா தே³வ ஶரணாக³தவத்ஸல ॥ 38॥
அந்யதா² ஶரணம் நாஸ்தி த்வமேவ ஶரணம் மம ।
தஸ்மாத்காருண்யபா⁴வேந ரக்ஷ ரக்ஷ ஜநார்த³ந ॥ 39॥
நமோஸ்த்வநந்தாய ஸஹஸ்ரமூர்தயே ஸஹஸ்ரபாதா³க்ஷிஶிரோருபா³ஹவே ।
ஸஹஸ்ரநாம்நே புருஷாய ஶாஶ்வதே ஸஹஸ்ரகோடியுக³தா⁴ரிணே நம:॥ 40॥
ஆவாஹநம் ந ஜாநாமி ச ஜாநாமி விஸர்ஜநம் ।
பூஜாம் சைவ ந ஜாநாமி க்ஷமஸ்வ பரமேஶ்வர ॥ 41॥
யஸ்ய ஸ்ம்ரு’த்யா ச நாமோக்த்யா தப: பூஜாக்ரியாதி³ஷு ।
ந்யூநம் ஸம்பூர்ணதாம் யாதி ஸத்³யோ வந்தே³ தமச்யுதம் ॥ 42॥
மந்த்ரஹீநம் க்ரியாஹீநம் ப⁴க்திஹீநம் ஜநார்த³ந ।
யத்பூஜிதம் மயா தே³வ பரிபூர்ணம் தத³ஸ்து தே ॥ 43॥
அபராத⁴ஸஹஸ்ராணி க்ரியந்தேऽஹர்நிஶம் மயா ।
தா³ஸோऽயமிதி மாம் மத்வா க்ஷமஸ்வ பரமேஶ்வர ॥ 44॥
மத்ஸமோ நாஸ்தி பாபிஷ்ட:² த்வத்ஸமோ நாஸ்தி பாபஹா ।
இதி ஸஞ்சிந்த்ய தே³வேஶ யதே²ச்ச²ஸி ததா²குரு ॥ 45॥
பூ⁴மௌ ஸ்க²லிதபதா³நாம் பூ⁴மிரேவாவலம்ப³நம்
த்வயி ஜாதாபராதா⁴நாம் த்வமேவ ஶரணம் மம ॥ 46॥
க³தம் பாபம் க³தம் து:³க²ம் க³தம் தா³ரித்³ர்யமேவ ச ।
ஆக³தா ஸுக²ஸம்பத்தி: புண்யாச்ச தவ த³ர்ஶநாத் ॥ 47॥
ரூபம் தே³ஹி ஜயம் தே³ஹி யஶோ தே³ஹி த்³விஷோ ஜஹி ।
புத்ராந் தே³ஹி த⁴நம் தே³ஹிஸர்வாந்காமாம்ஶ்ச தே³ஹி மே ॥ 48॥

4 sanskritdocuments.org



ஶ்ரீவிஷ்ணுபூஜாஸ்தோத்ரம்

இதி விஷ்ணுபூஜாஸ்தோத்ரம் ஸம்பூர்ணம் ।

